
NCSIS 
 
ᐊᕕᑦᑐᖅᓯᒪᓂᖓᑦ: ᓄᓇᕗᑦ    ᖃᐅᔨᒋᐊᕐᕕᒃᓴᖅ:  ᕗᕈᔅ ᕆᒡᕕ 

ᖁᕝᕙᓯᓐᓂᖓᑦ: ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ ᖃᓄᐃᑦᑑᓂᖓᑦ: ᖃᐅᔨᓴᕐᓂᖅ 
 
ᓇᓗᓇᐃᔭᖅᓯᒪᓂᖓᑦ ᐊᑐᖅᑕᐅᕙᓐᓂᖓᑕ:
ᑖᓐᓇ ᖃᕋᓴᐅᔭᖅᑎᒍᑦ ᑐᑭᓯᒋᐊᕈᑎᓂᒃ ᐊᐅᓚᑦᑎᓂᐅᔪᖅ ᓂᐱᓕᐅᕆᒍᓐᓇᖅᐳᖅ ᐊᒻᒪᓗ ᑎᑎᖅᓯᓗᓂ 
ᐃᖅᑲᓇᐃᔮᕆᔭᐅᔪᓂᒃ ᐊᒻᒪᓗ ᐱᓕᕆᔪᓐᓇᕐᓂᖏᑕ ᑐᑭᓯᒋᐊᕈᑎᖏᓐᓂᒃ ᓄᓇᓕᓐᓂ ᐊᒻᒪᓗ ᑲᑎᖅᓱᖅᑕᐅᔪᓐᓇᖅᑐᑎᑦ 
ᐃᓗᓕᖏᑦ ᓴᖅᑭᔮᓕᖁᓪᓗᒋᑦ ᓄᓇᕗᓕᒫᒧᑦ ᐱᓕᕆᔪᓐᓇᕐᓂᖏᑦ ᐊᒻᒪᓗ ᐃᖅᑲᓇᐃᔮᕆᔭᐅᖃᑦᑕᖅᓯᒪᓂᖏᑦ 
ᑎᑎᖅᓯᒪᓂᖏᓐᓂᒃ.  ᐱᖃᓯᐅᑎᓪᓗᒋᑦ ᐊᑐᓂ ᐃᓄᐃᑦ ᐃᓕᓐᓂᐊᕐᓂᕆᓯᒪᔭᖏᑦ ᐊᒻᒪᓗ ᐱᓕᒻᒪᒃᓴᕐᓂᕐᒧᑦ 
ᖃᐅᔨᓴᖅᑕᐅᓂᖏᑦ, ᖃᕋᓴᐅᔭᖅᑎᒎᖅᑐᖅ ᐱᔪᓐᓇᖅᑎᑦᑎᓂᖃᖅᐳᖅ ᐃᖅᑲᓇᐃᔮᒃᓴᐅᔪᓂᒃ ᓇᓗᓇᐃᖅᓯᔾᔪᑕᐅᓗᓂ 
ᐊᒻᒪᓗ ᐃᑲᔪᖅᑐᐃᓂᖃᕐᓗᓂ ᓄᓇᓕᓐᓂ ᐱᕙᓪᓕᐊᓂᕐᒧᑦ.  ᖃᕋᓴᐅᔭᖅᑎᒎᖅᑐᖅ ᑕᒪᐃᓐᓂ ᑎᓴᒪᓂᒃ ᐅᖃᐅᓯᒃᑰᖓᕗᖅ 
ᓄᓇᕗᒥ (ᖃᓪᓗᓈᑎᑐᑦ, ᐃᓄᒃᑎᑐᑦ, ᐃᓄᐃᓐᓇᖅᑐᑦ ᐊᒻᒪᓗ ᐅᐃᕖᑎᑐᑦ), ᐊᒻᒪᓗ ᐋᖅᑭᒃᓯᒪᓪᓗᓂ 
ᐅᖃᓕᒫᑦᑎᐊᕈᓐᓇᙱᑦᑐᓄᑦ ᐱᔭᕆᐊᑭᓪᓕᑎᑕᐅᓯᒪᓪᓗᓂ.  ᖃᕋᓴᐅᔭᖅᒎᖅᑐᖅ ᐋᖅᑭᒃᓱᖅᑕᐅᕙᓪᓕᐊᕗᖅ ᒫᓐᓇ 
ᐱᖃᓯᐅᔾᔨᖁᓪᓗᒋᑦ ᖁᕝᕙᓯᓐᓂᖅᐹᓂᒃ ᐱᓕᕆᐊᕆᔭᐅᓯᒪᓂᑯᓂ ᐸᕐᓇᓐᓂᐅᓴᓪᓗᑎᑦ ᐃᖅᑲᓇᐃᔮᖅᑖᕆᔪᒪᔭᖏᑦ 
ᐃᓕᓐᓂᐊᖅᑏᑦ ᐃᑲᔪᕈᑕᐅᓗᓂ, ᐊᒻᒪᓗ ᐊᑐᓕᖅᑎᑕᐅᓗᓂ ᐃᓕᓐᓂᐊᖅᓯᒪᔭᕇᕐᓂᖏᑦ ᖃᐅᔨᓴᖅᑕᐅᓯᒪᓂᖏᑦ ᐊᒻᒪᓗ 
ᐃᓕᓴᕆᔭᐅᓯᒪᓂᖏᑦ ᐃᓕᓐᓂᐊᖅᓯᒪᔭᖏᑦ. 
 
ᖃᓄᐃᓕᐅᕈᑕᐅᖃᑦᑕᖅᓯᒪᔪᑦ: 
 
ᓄᓇᕗᑦ ᐱᙳᕐᒪᑦ ᑲᓇᑕᑉ ᓄᑖᖑᓛᕆᓪᓗᓂᐅᒃ ᐊᕕᑦᑐᖅᓯᒪᓂᖓᑦ, ᐃᓕᓕᓐᓂᐊᖅᑐᓕᕆᔨᒃᑯᑦ 
ᑲᒪᒋᔭᖃᕆᐊᖃᓕᓚᐅᖅᓯᒪᕗᑦ ᐃᓕᓐᓂᐊᓕᓵᖅᑐᓂᒃ, ᒥᑭᓂᖅᐹᓂᒃ-ᖁᑦᑎᓂᖅᐹᓄᑦ ᐊᒻᒪᓗ ᓯᓚᑦᑐᓴᕐᕕᓕᕆᓂᖅ, 
ᓴᓇᔪᓕᕆᓂᖅ ᐊᒻᒪᓗ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ, ᐊᒻᒪᓗᑦᑕᐅᖅ ᓱᒃᑯᐊᕿᑎᑦᑎᓂᖅ.  ᐃᓕᓐᓂᐊᖅᑐᓕᕆᔨᒃᑯᑦ 
ᑐᑭᓯᒋᐊᕈᑎᑦᑎᐊᕙᓂᒃ ᐱᖃᔪᙱᒻᒪᑕ ᓈᓴᐅᓯᖅᑕᐅᓗᑎᑦ ᐊᒻᒪᓗ ᖃᓄᐃᑦᑑᓂᖏᑦ ᐃᖅᑲᓇᐃᔮᒃᓴᑦ ᐊᑐᐃᓐᓇᐅᒪᔪᑦ, 
ᐊᒻᒪᓗ ᐱᓕᕆᓱᔪᓐᓇᐅᑎᖃᕆᐊᖃᕐᓂᖏᓐᓂᒃ ᑐᑭᓯᒋᐊᕈᑎᖃᔪᒐᑎᓪᓗ.  ᑖᒃᑯᐊ ᑐᑭᓯᒋᐊᕈᑎᐅᔪᑦ ᐱᔭᐅᔭᕆᐊᖃᓕᔪᕗᑦ 
ᑐᐊᕕᕐᓇᖅᑐᒃᑯᑦ ᑭᙴᒪᒋᔭᐅᔪᑦ ᖃᐅᔨᓴᖅᑕᐅᖁᓪᓗᒋᑦ, ᑮᓇᐅᔭᓕᕆᓂᕐᒧᑦ ᐸᕐᓇᒍᑎᓕᐅᖁᓪᓗᒋᑦ ᐊᒻᒪᓗ ᐱᓕᕆᐊᑦ 
ᐋᖅᑭᓱᖅᑕᐅᖁᓪᓗᒋᑦ.  
 
ᐱᕙᓪᓕᐊᓂᕆᓯᒪᓕᖅᑕᖏᑦ: 
 
NCSIS ᐋᖅᑭᒃᑕᐅᓚᐅᖅᓯᒪᕗᖅ ᐱᑦᑎᐊᖅᓯᒪᔪᓂᒃ ᑐᑭᓯᒋᐊᕈᑎᑕᖃᓕᖁᓪᓗᒍ ᖃᐅᔨᓴᕐᓂᖃᕋᔭᖅᑐᖅ ᐊᑐᓂ ᐃᓄᓐᓂᒃ 
ᐃᖅᑲᓇᐃᔮᖅᑖᕈᓐᓇᕐᓂᖏᓐᓂᒃ ᒪᓕᓪᓗᒋᑦ ᐱᓕᕆᔪᓐᓇᕐᓂᖏᑦ, ᐊᒻᒪᓗ ᐃᑲᔪᖁᓪᓗᒍ ᓴᖅᑭᖅᑎᑕᐅᓂᖏᑦ 
ᐃᓕᓐᓂᐊᕈᑎᒃᓴᐅᒐᔭᖅᑐᑦ ᐱᕙᓪᓕᐊᔪᓕᕆᓂᕐᒨᖓᔪᑦ.  ᑕᐃᒪᓐᓇ ᖃᐅᔨᓴᕐᓂᖃᓲᖑᕗᖅ ᓄᐊᑦᑎᓪᓗᑎᑦ 
ᓇᓗᓇᐃᔭᑦᑎᐊᖅᓯᒪᔪᓂᒃ ᑐᑭᓯᒋᐊᕈᑎᓂᒃ ᐱᓕᕆᔪᓐᓇᕆᐊᓕᖏᑦ ᐊᑐᓂ ᐃᖅᑲᓇᐃᔮᒃᓴᐅᔪᑦ ᒪᑐᐃᖓᔪᑦ, ᐊᒻᒪᓗ 
ᐊᔾᔨᒌᓐᓂᖏᓐᓂᒃ ᐊᔾᔨᒌᙱᓐᓂᖏᓐᓂᓗ ᖃᐅᔨᓴᖅᑕᐅᓗᑎᑦ ᓄᓇᕗᒥᐅᑕᐅᔪᑦ ᐱᓕᕆᔪᓐᓇᕐᓂᖏᑦ.  ᐊᑐᖅᑐᒍ ᑕᒪᓐᓇ 
ᑐᑭᓯᒋᐊᕈᑎᐅᔪᖅ, ᐊᑐᓂ ᐃᓄᐃᑦ ᐊᔾᔨᒌᓕᖅᓱᖅᑕᐅᔪᓐᓇᖅᐳᑦ ᐃᖅᑲᓇᐃᔮᖅᑖᕆᔪᓐᓇᖅᑕᒥᓄᑦ, ᐊᒻᒪᓗ 
ᐃᓕᓐᓂᐊᕈᑎᒃᓴᓄᑦ ᐱᓕᒻᒪᒃᓴᕈᑎᒃᓴᓄᓪᓗ ᐊᑐᕈᓐᓇᕋᔭᖅᑕᖏᑦ ᐅᐸᓗᖓᐃᖅᓯᓂᖃᕋᔭᖅᑐᑦ 
ᐃᖅᑲᓇᐃᔮᖅᑖᕆᔪᒫᕈᒪᔭᖏᓐᓄᑦ.  ᖃᕋᓴᐅᔭᖅᑎᒎᖅᑐᖅ ᓴᓇᔭᐅᓚᐅᖅᓯᒪᕗᖅ ᐱᖃᑕᐅᓪᓗᑎᑦ 28 ᐊᔾᔨᒌᙱᑦᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᒻᒪᒃᓴᖅᑐᓕᕆᔨᒃᑯᓪᓗ ᑲᑐᔾᔨᔨᖏᑦ ᓄᓇᕗᒥ, ᐊᒻᒪᓗ ᐊᑐᖅᐸᑦᑐᒥ ᑲᓇᑕᓕᒫᕐᒥᒃ 
ᐃᖅᑲᓇᐃᔮᖅᑖᕋᓱᐊᖅᑐᑦ ᒪᓕᑦᑕᐅᔭᕆᐊᓕᖏᑦ ᖃᐅᔨᓴᕐᓂᕐᒥᒃ.  ᖃᕋᓴᐅᔭᖅᑎᒎᖅᑐᖅ ᐊᑐᖅᑕᐅᔪᓐᓇᖅᑐᖅ 
ᐅᖃᐅᓯᖏᓐᓂᒃ ᓄᓇᖃᖅᑳᖅᓯᒪᔪᓂᒃ ᐊᑐᕈᓐᓇᖅᑐᑑᕗᖅ.  
 
 
 
 
 
 
 
 
 



 
 
ᓇᓗᓇᐃᕈᑎᖏᑦ: 
 
ᐱᔭᐅᔪᒪᓂᖓᑦ ᐊᑐᓕᖅᑎᑕᐅᓂᖓᑕ ᐊᔾᔨᖓᑦ ᖃᕋᓴᐅᔭᖅᑎᒎᖅᑐᖅ ᐊᒃᓱᕈᕈᑎᓂᒃ ᓴᖅᑮᓯᒪᕗᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  ᐱᒋᐊᕈᑕᐅᓚᐅᖅᓯᒪᓪᓗᓂ ᐊᑐᖅᑕᐅᒍᓐᓇᕐᓗᓂ ᐃᑲᔪᖁᓪᓗᒋᑦ ᐊᐅᓚᑕᐅᓂᖏᑦ ᐊᒻᒪᓗ 
ᐸᕐᓇᓐᓂᖏᓐᓂᒃ, ᐃᓄᐃᑦ ᑭᒃᑯᑐᐃᓐᓇᐃᑦ ᐱᖃᑕᐅᓂᖏᑦ ᐋᖅᑭᓱᖅᑕᐅᓂᖓᑕ ᑐᑭᖃᖅᐳᖅ ᐃᖅᑲᓇᐃᔭᕐᕕᐅᔪᑦ, ᐊᑐᓂ 
ᐃᓄᐃᑦ ᐊᒻᒪᓗ ᓄᓇᓖᑦ ᑐᒃᓯᕋᖅᓯᒪᓕᖅᐳᑦ ᑕᒪᓐᓇ ᓴᖅᑭᔮᖅᑎᑕᐅᑲᐅᑎᒋᓗᓂ, ᐊᒻᒪᓗ ᒐᕙᒪᒃᑯᓐᓂ 
ᑐᐊᕕᖅᑎᑦᑎᓂᖃᖅᓯᒪᓕᖅᑐᓂ.  ᑐᑭᓯᒋᐊᕈᑎᐅᔪᑦ ᐊᑐᐃᓐᓇᐅᑲᐅᑎᒋᔪᓐᓇᖅᐳᑦ, ᖃᕋᓴᐅᔭᖅᑎᒎᖅᑐᖅ 
ᐊᑐᖅᑕᐅᔪᓐᓇᖅᑐᖅ ᐃᑭᐊᖅᑭᕕᒻᒦᓐᓂᖓᓄᑦ, ᐱᓇᓱᐊᖅᑐᖅ ᐅᓂᒃᑳᓕᐊᕐᒥᒃ ᐱᑲᐅᑎᒋᕙᑦᑐᓂ ᖃᓄᐃᑦᑑᓂᖏᓐᓂᒃ 
ᐅᖃᖅᓯᒪᔪᓂᒃ, ᐊᒻᒪᓗ ᒐᕙᒪᒃᑯᑦ ᑐᑭᓯᒋᐊᕈᑎᒋᔭᐅᔪᓂᒃ ᐅᓪᓗᒥᐅᔪᖅ ᐱᑲᐅᑎᒋᕙᑦᑐᑎᑦ.  
 
ᓱᖏᐅᑎᓂᖏᑦ: 
ᖃᕋᓴᐅᔭᖅᑎᒎᖅᑐᖅ ᑐᖅᑯᐃᕕᒃ ᐊᑐᖅᑕᐅᔪᓐᓇᖅᑐᖅ ᑭᒃᑯᑐᐃᓐᓇᕐᓄᑦ, ᐊᒻᒪᓗ ᐋᖅᑭᒋᐊᖅᑕᐅᔪᓐᓇᖅᑐᓂ 
ᐊᑐᖅᑕᐅᓕᖁᓪᓗᒍ ᐊᓯᖏᓐᓄᑦ ᓄᓇᖃᖅᑳᖅᓯᒪᔪᓄᑦ, ᐊᓪᓚᖓᔪᓄᑦ ᐊᒻᒪᓗ ᐃᓄᓐᓄᑦ.  ᖃᕋᓴᐅᔭᖅᑎᒎᖅᑐᖅ 
ᐱᓇᓱᐊᒐᕆᕙᐅᒃ ᑐᙵᕕᒋᔭᐅᒐᔭᕐᓗᓂ ᐱᓕᒻᒪᒃᓴᕆᐊᓕᐅᔪᑦ ᖃᐅᔨᓴᖅᑕᐅᓂᖏᓐᓂᒃ ᐊᒻᒪᓗ 
ᐃᖅᑲᓇᐃᔮᖅᑖᕇᔭᐅᔪᒪᔪᑦ ᐋᖅᑭᓱᖅᑕᐅᔾᔪᑕᐅᓗᓂ ᓄᓇᕗᒥ.  ᖃᕋᓴᐅᔭᖅᑎᒎᖅᑐᖅ ᐊᑐᖅᑕᐅᓯᒪᓕᖅᐳᖅ 
ᒪᓕᑦᑕᐅᒐᔭᕐᓗᓂ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᑖᑲᐃᓐᓇᕐᓂᕐᒧᑦ ᓂᕈᐊᕐᓂᕐᒥᒃ ᐊᐅᓚᓂᖓᓄᑦ 
ᐊᑐᖅᑕᐅᕙᓕᖅᑐᓂ.  
 
  
ᑐᑭᓯᒋᐊᒃᑲᓐᓂᕐᓗᑎᑦ: 
ᕗᕈᔅ ᕆᒡᕕ 
ᐅᖃᐅᔾᔨᒋᐊᖅᑎᒻᒪᕆᒃ, ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᓄᓇᕗᑦ ᒐᕙᒪᖏᑦ 
brigby@gov.nu.ca

